
322 vinnarar i Spar Cup på Heio 02.09.2011

Leiar Jostein Hauso kan ynskje meir enn 300 fotballentusiastar velkome til Heio
 

Like sikkert som hausten kjem Spar Cup på Heio og
dette året er 46 lag påmeldt til mønstringa sundag. Dei kjem frå
heile kommunen. Hvis ein reknar eit snitt på 7 spelarar pr. lag
kjem ein opp i 322 unge fotballspelarar. I fjor var det 310.
 
- Det tyder like mange vinnarar, seier leiar Jostein Hauso i fotballgruppa.
Alle vil få diplom og medalje anten dei vinn eller tapar og det er ingen
rangering mellom laga.
 
Denne cupen er for spelarar mellom 1. og 4.klasse, det vil seia frå 2001
til 2005. Hvis ein klikkar på kampoppsettet under kjem det klart fram.

 

Hauso kan entusiastisk ynskja velkomen til ei nyfrisert 
grasmatte eller mykje om og men
med klyppinga og alt ligg vel til rette for dette største løftet i året for
fotballen i bygda.Rigginga tek til laurdag klokka 10.

Leiaren antar at rundt 30 vil vera engasjert i arrangementet og mange av dei
vil bli å finna i det store serveringsteltet. Anita Simensen fortel at dei framleis
treng nokre fleire til salet av kaffe, kaker, pølser og brus. 
Ho har telefon 47633595
Som ein ekstra service vil det bli køyrt vatn til Heio i dunkar.
Trafikken til Heio er eit kapitel for seg. Dei som kjem blir bedne 
om å køyra oppover på Døsslandsido, slik skilta vil visa. 
For å parkera ved Heio vil  det kosta 10 kroner. For å unngå konfliktar
når cupen er over blir førarane bedne om å køyra ned att på
den andre sida av elva.

 
Hvis alle legg humør og godvilje til blir det ein fin fotballdag i bygda!

 
Tekst og foto: Ola Matti Mathisen

Alle får diplom og medalje

